
Дел 1: Почетна процена на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна процена на влијанието на регулативата

1. Кои се главните проблеми?  

Статусните прашања за вработените во системот на  власта уредени се со Законот за работните односи, Законот за државните службеници, Законот за јавните службеници и со соодветни колективни договори.

Законот за јавните службеници е донесен во Април 2010 година. Примената на законот беше одложена за период  од една година, со цел, институциите на кои се однесува законот, а кои свои основни решенија имаат во материјалните закони, да се усогласат и прилагодат на системското решение утврдено со  овој закон.

Во меѓувреме, од неговото донесување, во Законот за јавните службеници  беа извршени повеќе измени и дополнувања, а за кое нешто беа донесени измени и дополнувања на Законот за јавните службеници, кои исто така имаат суштински решенија и  со кои се врши усогласување со други решенија од  широката законодавна дејност.

Во моментов во постојното законско решение постои не доуреденост на  можноста вработен и во јавните претпријатија како и трговските друштва основани и во целосна сопственост на  Република Македонија, кој нема статус на јавен службеник, а ги исполнува пропишаните услови, да биде преземен и распореден на работно место со статус на јавен службеник во друг орган на државната и локалната власт, или друг државен орган, на работно место во соодветно звање, односно мобилноста за вработените во јавните претпријатија и трговските друштва основани од Република Македонија кои немаат статус на јавен службеник не беше уредена.
2. Кои се можните решенија (опции)? Кои регулаторни или нерегулаторни мерки би можеле да се разгледаат?
Опција 1:  Не прави ништо. 
Опцијата „не прави ништо” која се користи како параметар за спoредба на трошоците и ефектите од другите опции (baseline), при донесувањето на предложените измени на Законот за јавните службеници не може да се примени поради потребата од правно доуредување на одредбата од член 3 од Законот за јавните службеници,  која се однесува на мобилноста и за вработените во јавните претпријатија и трговските друштва основани од Република Македонија. 
Опција 2: Донесување на упатство или друг акт со кој ќе се даде насока за подобро спроведување на законот. 
Оваа опција нема да биде разгледувана, односно со донесувањето на закон за изменување и дополнување на Законот за јавните службеници, ќе се создадат правни основи вработен и во јавните претпријатија како и трговските друштва основани и во целосна сопственост на  Република Македонија, кој нема статус на јавен службеник, а ги исполнува пропишаните услови, да биде преземен и распореден на работно место со статус на јавен службеник во друг орган на државната и локалната власт, или друг државен орган, на работно место во соодветно звање. 
Опција 3 Донесување на Предлог закон за изменување и дополнување на Законот за јавните службеници
Предложеното решение за измени и дополнување на постојниот Закон за јавни службеници , е во насока на создавање на правни основи вработен и во јавните претпријатија како и трговските друштва основани и во целосна сопственост на  Република Македонија, кој нема статус на јавен службеник, а ги исполнува пропишаните услови, да биде преземен и распореден на работно место со статус на јавен службеник во друг орган на државната и локалната власт, или друг државен орган, на работно место во соодветно звање. За спроведување и на оваа постапка како услов се предвидува постоење согласност на раководните лица на органите, институциите, јавните претпријатија, трговските друштва основани од Република Македонија. Во останатиот дел во основа задржани се и подобрени се решенијата кои се однесуваат на одредбите од членот 3 и членот 21 – а од Законот за јавните службеници.

И оваа предложено изменување и дполнување има за цел олеснување на мобилноста на вработените, покрај во надлежните институции и органи, мобилноста да се однесува и за вработените во јавните претпријатија и трговските друштва основани од Република Македонија кои немаат статус на јавен службеник.

Б. Планирање на потребната работа за процена на влијанието на регулативата

1. Кои информации и податоци се веќе достапни? 
Закон за јавните службеници („Службен весник на Република Македонија“ број 52/10, 36/11, 6/12, 24/12, 15/13 и 82/13).
2. Кои дополнителни информации и податоци треба да се соберат? 
Не се потребни дополнителни информации и  податоци.
3. Кој тип и ниво на процена е потребно (Иницијална или Комплетна процена на влијание на регулативата - принцип на пропорционална анализа)?
Потребна е Иницијална анализа на влијанието на регулативата
4. Дали ќе се формира меѓуресорска работна група за спроведување процена на влијанието на регулативата и кои институции ќе се вклучат?
За спроведување процена на влијанието на регулативата, нема потреба од формирање  меѓуресорска работна група од причина што се работи за помали измени и дополнувања на законот.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за процена на влијанијата на регулативата?
Активностите за процена на влијанијата на регулативата се започнати.
2. Ако се планира вклучување на надворешни консултанти (на пример: за аналитички студии, собирање информации итн.), која е временската рамка предвидена за процесот на набавка и договарање?
За спроведување процена на влијанието на регулативата не се планира вклучување на надворешни консултанти.  
3. Кога предлог-законот и процената на влијанието на регулативата ќе бидат поднесени до Генералниот секретаријат?
Предлог-законот и процената на влијанието на регулативата ќе бидат поднесени до Генералниот секретаријат најдоцна до јули 2013 година.
Г. Ресурси

1. Кои се планираните човечки и/или финансиски ресурси за спроведување на процената на влијанието на регулативата и финализирање на предлог- законот ? 
За спроведување на процената на влијанието на регулативата ќе бидат вклучени вработени во Министерството за информатичко општество и администрација.
Не се потребни дополнителни финансиски средства.

